ბავშვთა ადრეული განვითარების ქვეპროგრამის 
შიდა ორგანიზაციული სუპერვიზია
სუპერვიზია არის პროფესიული ზედამხედველობა და მხარდაჭერა, რაც ხორციელდება ბავშვთა ადრეული განვითარების ქვეპროგრამის მომსახურების სტანდარტის და ხარისხის უზრუნველყოფის მიზნით. 
სუპერვიზიას ახორცილებს ბავშვთა ადრეული განვითარების ქვეპროგრამის განმხორციელებელ ორგანიზაციაში არსებული ან მოწვეული სპეციალისტი, რომელიც აკმაყოფილებს ქვემოთ მოცემულ კრიტერიუმებს.
სუპერვიზორი უნდა აკმაყოფილებდეს ყველა შემდეგ ჩამოთვლილ კრიტერიუმს:
1. უნდა ჰქონდეს მაგისტრის ან ბაკალავრის ხარისხი ჩამოთვლილთაგან ერთ-ერთ მიმართულებაში: ფსიქოლოგია, ბავშვის განვითარება, ოკუპაციური თერაპია, ენისა და მეტყველების თერაპია, განათლება, სოციალური მუშაობა, რეაბილიტაცია/ფიზიკური თერაპია ან მედიცინა;
2. უნდა ჰქონდეს ბავშვებთან პროფესიული მუშაობის სულ მცირე 5 წლიანი გამოცდილება, საიდანაც 3 წელი – ადრეული ინტერვენციის სერვისში; 
3. უნდა ჰქონდეს გავლილი ბავშვთა ადრეული ინტერვენციის/განვითარების ადგილობრივი ან საერთაშორისო კურსი (რაც დასტურდება შესაბამისი სერტიფიკატით ან დიპლომით) და
4. უნდა ჰქონდეს ადგილობრივი ან საერთაშორისო სერტიფიკატი სუპერვიზიაში. 
სუპერვიზორის სამუშაო მოიცავს: 
· ბავშვისთვის ბუნებრივ გარემოში მისი სუპერვიზიის ქვეშ მომუშავე სპეციალისტის მუშაობაზე დაკვირვება, ჩანაწერის წარმოება და სპეციალისტისთვის უკუკავშირის მიცემა; 
· ბენეფიციარის ინდივიდუალური შემთხვევის, პირადი საქმის და მასში შემავალი დოკუმენტაციის შემოწმება და დახვეწის ხელშეწყობა;
· ბენეფიციარის ბავშვთა ადრეული განვითარების პროგრამისდან გასვლის / სხვა სამედიცინო, სოციალურ ან / და საგანმანათლებლო პროგრამაში ჩართვის საჭიროების დროული იდენტიფიკაცია და ხელშეწყობა;
· [bookmark: _GoBack]მისი სუპერვიზიის ქვეშ მომუშავე სპეციალისტებთან ჯგუფური შეხვედრების ორგანიზება შემთხვევების განხილვის, უკუკავშირის, პროფესიული ზრდის და სერვისშიდა ტრენირების მიზნით;
· სპეციალისტისთვის სატელეფონო კონსულტაციის გაწევა; 
· ბენეფიციარის მშობლებთან შეხვედრის ორგანიზება და/ან სატელეფონო კონსულტაციის განხორციელება.
ბავშვთა ადრეული განვითარების ქვეპროგრამის მიმწოდებელ ორგანიზაციას ყოველ 60 ბავშვზე უნდა ჰყავდეს მინიმუმ 1 სუპერვიზორი. 
სუპერვიზორმა სპეციალისტების სუპერვიზიისთვის უნდა გამოიყენოს თავისი სამუშაო დროიდან სულ მცირე 2 საათი/თვეში თითოეულ ბენეფიციართან და უზრუნველყოს შესაბამისი ჩანაწერების წარმოება მინიმუმ 3 თვეში ერთხელ.
სუპერვიზიის პროცესის ანაზღაურება უნდა მოხდეს ვაუჩერზე 2 საათის ღირებულების თანხის დამატებით. სუპერვიზიის 1 სთ–ის ღირებულება უნდა აღემატებოდეს ბავშვთა  განვითარების ქვეპროგრამის ერთ საათიანი ვიზიტისთვის განკუთვნილ თანხას სპეციალისტის მაღალი კვალიფიკაციის გამო და უნდა იყოს მინიმუმ 20 ლ/სთ. 

